REPUBLIKA E SHQIPERISE

KOMISIONERET PUBLIKE

Nr. prot. Tirané, mé 19.5.2021

Lénda: Parashtrimet pérfundimtare té Komisionerit Publik né seancén gjygésore prané
Kolegjit té¢ Posacém té Apelimit, daté 19.5.2021, né céshtjen ankim kundér
vendimit nr. 161, daté 18.6.2019, t¢ Komisionit té Pavarur té Kualifikimit, pér
subjektin e rivlerésimit z. Kastriot Selita

Baza ligjore: Neni 179/b, pika 5 e Kushtetutés, neni C, pika 2, neni F, pika 2 e aneksit té
Kushtetutés, neni 63 1 ligjit nr. 84/2016, “Pér rivlerésimin kalimtar t€ gjyqtaréve
dhe prokuroréve né Republikén e Shqipéris€”

Drejtuar: Kolegjit té Posacém té Apelimit

Té nderuar anétaré té trupit gjykues,

Né pérfundim té kétij shqyrtimi gjyqgésor, né referencé té nenit 302 dhe 303 té Kodit té Procedurés
Civile, né zbatim té Rekomandimit t¢ ONM-sé, duke i géndruar té gjitha shkageve té ankimit, si
dhe parashtrimeve me shkrim té paragitura né seancat gjygésore té datave 17.3.2021, 1.4.2021 dhe
28.4.2021, té zhvilluara né kuadér té kétij gjykimi, Komisioneri Publik vleréson se:

I. Pérsai pérket kontrollit té kriterit té pasurisé

1. Né lidhje me shkaget e ankimit pér pasuring “Apartament me sipérfaqe 124,91m?”, né
pronési té subjektit té rivlerésimit dhe personit té lidhur me té, bashkéshortes sé tij, Komisioneri
Publik konstaton se rrethanat e faktit né pérfundim té kétij gjykimi mbetén té njéjta dhe, si té tilla,
interpretimi ligjor mbi to, prej paléve pjesémarrése né kété proces, mbetet pér t’u ¢muar dhe
vendosur nga ana e Kolegjit.

1.1  Komisioneri Publik, pér sa i takon periudhés sé kryerjes sé pagesave dhe kostos sé
ndértimit té objektit: shtépi banimi 2 kate + papafingo®, me sip. 268 m?, konstaton se, edhe nga
shqyrtimi gjyqésor, rezultoi se pagesat pér kété pasuri jané kryer deri né muajin korrik 2004. Né

1 Pasuri né pronési té familjes sé bashkéshortes té subjektit té rivlerésimit, shitja e sé cilés ka shérbyer si origjiné burimi né blerjen
€ pasurisé “Apartament me sipérfaqe 124,91 m?”.

lidhje mé pércaktimin e kostos sé ndértimit té kétij objekti, nisur nga praktika e pércjellé prej
Agjencisé Shtetérore té Kadastrés, kérkuar dhe administruar si prové nga Kolegji, bazuar né nenin
F, pika 3 e aneksit té Kushtetutés dhe nenin 49, té ligjit nr. 84/2016, rezulton se Ky institucion ka
pérllogaritur si kosto ndértimi pér kété objekt, vlerén totale prej 7.241.400 leké. Né referencé té
késaj vlere té kostos sé ndértimit, té parashtruar nga Ky institucion shtetéror, té cilit iu kérkua
informacion nga ana e trupit gjykues pér efekt té kétij gjykimi, ajo mbetet e ndryshme krahasuar
me dy vlera té tjera té deklaruara nga subjekti i rivlerésimit, personi i lidhur/té tjeré té lidhur, duke
pamundésuar pér institucionet e rivlerésimit pércaktimin mbi kritere objektive té shumés sé
investuar né kété pasuri.

1.2 N&é lidhje me burimin dhe ligjshmériné e té ardhurave té deklaruara nga bashkéshortja e
subjektit té rivlerésimit, si t& pérfituara nga fondacioni “*** *** **x* *x%» 18 gnalizé té provave
té administruara edhe gjaté hetimit gjygésor né Kolegj, referuar jurisprudencés tashmé té
konsoliduar té kétij té fundit, konstatohet se nuk provohet pérfitimi i kétyre té ardhurave pér vitet
2002 - 2003, si dhe nuk provohet ligjshméria e té ardhurave pér té gjithé periudhén e pretenduar
té punésimit, né kuptim té nenit D, pika 3 e aneksit té Kushtetutés dhe ligjit nr. 84/2016.

1.3  Pér sa i pérket shpenzimeve té girasé dhe té mobilimit té familjes té bashkéshortes té
subjektit, vlerésojmé se deklarata noteriale e depozituar nga subjekti i rivlerésimit, gjaté shqyrtimit
né Kolegj, pér té provuar se nuk ka pasur shpenzime té késaj natyre, nuk bazohet né té dhéna té
tjera objektive.

1.4 Sai pérket shpenzimeve té jetesés té familjes sé bashkéshortes sé subjektit, Komisioneri
Publik, bazuar né nenin 66, pika 2 e ligjit nr. 84/2016, e ¢mon té nevojshme vlerésimin e kétij
shkaku, duke e Iéné eventualisht né vlerésimin e Kolegjit dhénien e njé orientimi lidhur me
metodologjiné gé do té duhet té pérdoret pér llogaritjen e shpenzimeve té jetesés para dhe pas vitit
2003.

2. Né lidhje me shkaget e ankimit pér dy pasurité, “Apartament me sipérfaqe 29,86 m?” dhe
“Garazh me sip. 12,5 m?”, né pronési té subjektit té rivlerésimit dhe personit té lidhur me té,
Komisioneri Publik, né vijim té sa éshté argumentuar né parashtrimet pérkatése gjaté seancave
gjyqésore té kétij procesi, konstaton se:

2.1  Ngashqgyrtimi gjygésor nuk rezultoi ndonjé prové pér t& mbéshtetur pretendimet e subjektit
té rivlerésimit lidhur me destinacionin e kredisé né shumén 23.000 euro, e cila, nga aktet e
administruara, rezulton té keté shérbyer pér shlyerjen e huas kundrejt shtetasit ***, ***,

2.2 Né lidhje me: (i) shumén prej 20.000 euro, dhuruar bashkéshortes sé subjektit té
rivlerésimit nga familja e saj, gé ka shérbyer pér shlyerjen e kredisé né vitin 2004, vleré monetare
pér té cilén nuk jané paguar detyrimet tatimore, si dhe (ii) shumén prej 18.000 euro, fitim i realizuar
nga bashkéshortja e subjektit, nga shitja e apartamentit me sip. 102 m?, pagesa e detyrimeve
tatimore pér té cilat éshté kryer me vonesé, Komisioneri Publik konstaton se situata faktike mbeti
e njéjté pas shgyrtimit gjyqgésor té céshtjes né Koleg;j.

2.3 E njéjté mbetet dhe kérkesa e parashtruar nga Komisioneri Publik, i cili, bazuar dhe né
Rekomandimin e paragitur nga njé Komision prej tre vézhguesish ndérkombétaré té Operacionit
Ndérkombétar té Monitorimit,? pér té ushtruar ankim ndaj vendimit nr. 161, daté 18.6.2019, né
referenceé té nenit 66, paragrafi i dyté, i ligjit nr. 84/2016, i kérkon Kolegjit orientimin e Komisionit
né zgjidhjen e ¢éshtjeve té ngjashme, népérmjet interpretimit gjygésor, né lidhje me konsiderimin
si té ligjshme, né kuptim té paragrafit 3, té nenit D té aneksit té Kushtetutés: (i) té t€ ardhurave
pér té cilat detyrimi tatimor éshté kryer me vonesé né vite dhe atyre (ii) té ardhurave gé burojné
nga dhurime prej personave té tjeré té lidhur, pér té cilét nuk éshté paguar detyrim tatimor.

2.4  Konstatohet se pér c¢éshtjen e paré, qé lidhet me pagesén me vonesé né vite té detyrimit
tatimor pér té ardhurat e deklaruara nga subjektet rivlerésues dhe/ose personat e lidhur, Kolegji ka
tashmé njé jurisprudencé, ndér té tjera, né vendimet e tij nr. 8/2019, nr. 5/2020 dhe nr. 23/2020.
Né kuptim té nenit 66, paragrafi i dyté, i ligjit nr. 84/2016, orientimi i Kolegjit pér kété interpretim
ligjor té dispozités sé paragrafit 3, té nenit D té aneksit té Kushtetutés, do té ishte shterues dhe
detyrues né té ardhmen pér zgjidhjen e ¢éshtjeve té ngjashme.

2.5  NEé lidhje me céshtjen gé ka té béjé me té ardhurat gé burojné nga dhurimet e pérfituara
prej personave té tjeré té lidhur, té ardhura pér té cilat nuk éshté paguar detyrim tatimor,
Komisioneri Publik nénvizon se jurisprudenca e Kolegjit, né lidhje me interpretimin e dispozités
sé nenit D, té aneksit té Kushtetutés, tashmé éshté e konsoliduar, duke i konsideruar si kumulative
ekzistencén njékohésisht té burimeve té ligjshme dhe pagesén e detyrimeve tatimore pér shumat e
rrjedhura nga burimet e ligjshme, né ményré gé té ardhurat té konsiderohen si té ligjshme pér efekt
té krijimit té pasurisé nga subjektet e rivlerésimit.

2.6 Referuar késaj jurisprudence té Kolegjit, pérjashtimi nga detyrimi i pagesés sé detyrimeve
tatimore té té ardhurave té krijuara népérmjet burimeve té ligjshme, lejohet vetém né ato raste kur
ka parashikime té posacme ligjore pér pérjashtimin e té ardhurave gé vijné nga burime té ligjshme®.

2.7  Duke iu referuar ¢éshtjes konkrete, Komisioni, gjaté hetimit administrativ ka administruar
korrespondencat e Ministrisé sé Financave dhe Drejtorisé sé Pérgjithshme té Tatimeve né lidhje
me ekzistencén e detyrimit eventual pér pagesén e tatimit né rastet e vlerave monetare té pérfituara
né formén e dhurimit, duke konkluduar se krijimi i té ardhurave, duke pasur si burim dhurimin e
tyre, duhet té konsiderohet si njé ndér rastet e pérjashtimit nga pagesa e detyrimeve tatimore.

2.8 Né zbatim té veté jurisprudencés sé deritanishme sé veté Kolegjit té lartpérmendur,
pérjashtimi nga detyrimi i pagesés sé detyrimeve tatimore i té ardhurave té krijuara nga burime té
ligjshme, béhet vetém kur, shprehimisht, ky pérjashtim gjen pasqyrim né ligj.

2.9  Sikundér mund té konstatohet nga leximi i legjislacionit, né nenin 8/1, me titull: “Té
ardhura té pérjashtuara”, té ligjit nr. 8438, daté 28.12.1998, “Pér tatimin mbi té ardhurat”, té
ndryshuar, té ardhurat e pérfituara né formén e dhurimit té vlerave monetare, nuk pérfshihen né

2 Referohuni né pikén 4/1 dhe 5 té Rekomandimit t&¢ ONM-sg, daté 24.7.2019.
3 Referohuni né prg. 22.12, 22.13, vendim (JR) nr. 19, daté 26.7.2019, i Kolegjit.

kategorité, pér té cilat ligjvénési té keté parashikuar pérjashtimin nga detyrimi i pagesés sé
detyrimeve tatimore.

2.10  Pér mé tepér, né dhjetor 2019, ligjvénési ka béré njé parashikim té veganté pér kalimin e té
drejtés sé pronésisé mbi pasurité e paluajtshme, duke e pérjashtuar pagesén e detyrimit tatimor té
vlerés sé késaj té ardhure, kur ajo realizohet népérmjet dhurimit.

2.11  Konkretisht, me ndryshimet e ndodhura me ligjin nr. 84/2019, nenit 8/1 té lartpérmendur,
té ligjit nr. 8438, daté 28.12.1998, “Pér tatimin mbi té ardhurat”, té ndryshuar, i éshté shtuar pika
11.1. Né kété nen jané parashikuar si té ardhura té pérjashtuara nga detyrimi i pagesés sé detyrimit
tatimor, ato gé krijohen nga kalimi népérmjet dhurimit, té€ sé drejtés sé pronésisé mbi pasuri té
paluajtshme, banesé/truall brenda familjes (bashkéshort/e, fémijé), vetém njé heré.*

2.12  Pérkundeér sa ka parashikuar pér pérjashtimin nga detyrimi i pagesés sé detyrimeve tatimore
pér té ardhurat gé realizohen nga kalimi i té drejtés sé pronésisé sé pasurisé sé paluajtshme,
ligjvénési, edhe né kéto ndryshime ligjore, ka heshtur, duke mos pérfshiré né rrethin e té ardhurave
té pérjashtuara nga detyrimi i pagesés sé detyrimeve tatimore, té té ardhurave té pérfituara né
formén e dhurimit, t& shumave monetare.

2.13  Théné ndryshe, gé prej miratimit té ligjit nr. 8438, daté 28.12.1998, “Pér tatimin mbi té
ardhurat”, té ardhurat gé realizohen nga dhurimi i vlerave monetare nuk rezulton té jené pérfshiré
nga ligjvénési né mesin e té ardhurave qé pérjashtohen nga pagesa e detyrimit tatimor.

2.14 Né kuptim té nenit 66, paragrafi i dyté, i ligjit nr. 84/2016, orientimi i Kolegjit pér kété
interpretim ligjor té dispozités sé paragrafit 3, t& nenit D té aneksit té Kushtetutés, do té ishte
shterues dhe detyrues né té ardhmen pér zgjidhjen e ¢éshtjeve té ngjashme.

3. Né lidhje me shkaget e ankimit pér pasuriné “Apartament duplex me sipérfage 205,33 m?
sé bashku me truall me sip. 521,8 m?”, né pronési té subjektit té rivlerésimit dhe personit té lidhur
me té, Komisioneri Publik, pérve¢ sa kemi argumentuar né parashtrime gjaté seancave gjygésore,
konstaton se:

3.1 Lidhur me burimin e deklaruar té késaj pasurie, té ardhura nga shitja e apartamentit, me
sip. 48.27 m?, né Shéngjin, Lezhé, né shumén 35.000 euro, pasuri e cila ka si origjing, pasuriné e
ish-bashkéshortéve Selita®, gjaté shqyrtimit gjyqgésor né Kolegj, nuk u administrua ndonjé prové
lidhur me pamjaftueshmériné e konstatuar pér blerjen e késaj pasurie né vitin 2003, si dhe pér té
provuar burimin e ligjshém té shumés 2.900.000 leké, pérfituar nga pjesétimi i sé njéjtés pasuri,
pas zgjidhjes sé martesés.

3.2 Sai pérket burimit tjetér té deklaruar, kursime té bashkéshortes sé subjektit té rivlerésimit
né shumén 30.000 euro, pérfituar nga dhurimi brenda familjes, Komisioneri Publik konstaton se
situata faktike mbetet e njéjté dhe, sikundér u tha mé lart, edhe pér kété shumé, i njéjté mbetet dhe

4 Ky ndryshim ligjor ka gjetur pasqyrim dhe né Udhézimin e Ministrit té Financave nr. 5, daté 30.1.2006, “Pér tatimin mbi t&
ardhurat”, t& ndryshuar, ku me Udhézimin nr. 15, daté 3.4.2020, né pikén 2.4, “T¢ ardhura té pérjashtuara”, pas pikés 10 &éshté
shtuar pika 10.1.

5 Pasuria apartament me sip. 73 m?, e ndodhur né rrugén “*** ***> Tirang,

kérkimi pér orientimin e Komisionit né zgjidhjen e ¢éshtjeve té ngjashme, népérmjet interpretimit
gjyqésor, né lidhje me konsiderimin si té ligjshme, né kuptim té paragrafit 3, té nenit D té aneksit
té Kushtetutés, té té ardhurave gé burojné nga dhurime prej personave té tjeré té lidhur, pér té cilét
nuk éshté paguar detyrim tatimor.

4. Né lidhje me shkaget e ankimit pér pasuriné “Autoveturé”, nga shqyrtimi gjygésor nuk
rezultoi ndonjé prové pér té kundértén e situatés faktike té konstatuar. Pér rrjedhojé, pérvec sa
trajtuar lidhur me ligjshmériné e shumés 2.900.000 leké, njé pjesé e sé cilés® ka shérbyer si burim
pér blerjen e késaj pasurie, vlerésojmé, se referuar nenit D, pika 3 e aneksit t&¢ Kushtetutés dhe
ligjit nr. 84/2016, personi tjetér i lidhur, véllai i subjektit té rivlerésimit, nuk ka pasur té ardhura té
mjaftueshme pér t’i dhuruar subjektit shumén 4.000 euro, deklaruar prej kétij té fundit si burim
krijimi pér blerjen e automjetit.

Il. Pérsai pérket kontrollit té kriterit té aftésive profesionale

5. Referuar shkageve té ankimit, gjaté hetimit gjygésor, bazuar né nenin F, pika 3 e aneksit té
Kushtetutés dhe nenin 49, té ligjit nr. 84/2016, ky trup gjykues administroi prova té tjera dhe mbi
to u debatua gjygésisht, né vlerésimin e situatés sé konstatuar té konfliktit té interesit dhe atij né
dukje, pérpos vlerésimit té pérmbajtjes sé denoncimeve té paragitura nga publiku, referuar nenit
53 t& ligjit nr. 84/2016.

6. Komisioneri Publik u géndron parashtrimeve té tij té paragitura me shkrim né seancén e
datés 17.3.2021, 1.4.2021 dhe 28.4.2021.

7. Komisioneri Publik konstaton se subjekti i rivlerésimit, né ushtrim té funksionit té tij si
magjistrat/gjyqtar relator né rastet me palé ndérgjygése, shoqgérité “***” sh.p.k. dhe “***” sh.p.k.,
shogéri me té cilat, si subjekti i rivlerésimit, ashtu dhe personi i lidhur me té, bashkéshortja, kané
pasur para dhe pas gjykimit té céshtjes marrédhénie juridiko-civile me bazé interesi pasuror, ka
vepruar né kushtet e konfliktit té interesit, né véshtrim té nenit 5 té ligjit pér parandalimin e
konfliktit té interesave, si dhe né mungesé paanésie, referuar nenit 72/6 té¢ Kodit té Procedurés
Civile.

7.1  Lidhur me céshtjet e konfliktit t& interesit né dukje, Komisioneri Publik u géndron
shkageve dhe parashtrimeve té paragitura né kété gjykim, ku né disa raste vlerésohet se subjekti i
rivlerésimit nuk ka paragitur doréhegjen dhe né disa raste ka vepruar me vonesg, duke cenuar né
kété ményré detyrimin pér shmangien e ¢do perceptimi mbi paanshmériné e gjykimit prej tij,
situaté kjo e cila duhet té ndikojé né vlerésimin térésor té ¢éshtjes.

8. Pér sa i pérket denoncimeve té paragitura nga publiku, Komisioneri Publik u géndron

shkageve té ankimit dhe parashtrimeve pérkatése né seancat gjygésore, duke vlerésuar,
pérfundimisht, se prapésimet e subjektit té rivlerésimit nuk jané bindése dhe té bazuara né prova.

6 Si njé nga burimet pér blerjen e késaj pasurie éshté deklaruar shuma 900.000 leké, me burim nga pjesétimi i pasurisé me ish-
bashkéshorten.

8.1 Lidhur me té dhénat e dala nga denoncimi i shtetases ***. ***_ bazuar né nenin 72 té ligjit
nr. 96/2016, té ndryshuar, Komisioneri Publik konstaton se subjekti i rivlerésimit né gjykimin e
céshtjes me palé paditése denoncuesen, paraget mangési dhe pagartési né aspektin e njohurive
ligjore dhe té interpretimit drejt t& normave procedurale lidhur me té drejtén e palés paditése pér
té disponuar mbi objektin e padisé né interes té saj, referuar kjo dhe fuqisé detyruese té
jurisprudencés unifikuese té Kolegjeve té Bashkuara té Gjykatés sé Larté.

8.2 Lidhur me té dhénat e dala nga denoncimi i shtetasit ***. *** bazuar né nenin 72/2 té
ligjit nr. 96/2016, té ndryshuar, Komisioneri Publik konstaton se subjekti i rivlerésimit paraget
mangeési né drejtim té aspektit té njohurive ligjore, posacérisht lidhur me fuginé detyruese pér
zbatim té vendimeve té gjykatave mé té larta, respektimin e dispozitave té Kodit t& Procedurés
Civile (neni 64), si dhe respektimin e parimeve té pranuara té sé drejtés (res judicata), duke
passjellé né rastin konkret zvarritje té panevojshme té procesit gjygésor.

8.3  Lidhur me té dhénat e dala nga denoncimi i shtetasit ***. ***, bazuar né nenin 72 té ligjit
nr. 96/2016, té ndryshuar, Komisioneri Publik konstaton se subjekti i rivlerésimit paraget mangeési
né drejtim té aspektit té njohurive ligjore, posacérisht lidhur me fuqginé detyruese té vendimit
unifikues té KB-ve té Gjykatés sé Larté dhe aftésisé pér té analizuar jurisprudencén e Gjykatés
Kushtetuese’.

8.4  Lidhur me té dhénat e dala nga denoncimi i Kantierit t¢ Ndértimit t& Anijeve Vloré, bazuar
né nenin 72 té ligjit nr. 96/2016, té ndryshuar, Komisioneri Publik konstaton se subjekti i
rivlerésimit paraget mangési né njohurité dhe arsyetimin ligjor, ku né zgjidhjen e rasteve té njéjta
subjekti i rivlerésimit, né cilésiné e relatorit té ¢éshtjes, pérdor argumente ligjore té ndryshme,
duke mos respektuar gjithashtu normat procedurale mbi kufijté e shqyrtimit ligjor, pértej shkageve
té ankimit, duke cenuar rolin procedural té gjykatés né shqyrtimin e mosmarréveshjeve né
kompetencé té juridiksionit gjyqésor civil.

8.5  Té njéjta mangési dhe problematika konstatojmé edhe nga té dhénat e dala nga denoncimi
i *khkk khkk khkk kkk (*** *kk kkk ***) dhe ShtetaS| ***. ***.

I11. Kérkimi pérfundimtar i ankimit

9. Duke pérfunduar pér sa parashtruam, bazuar edhe né Rekomandimin e ONM-sé,
Komisioneri Publik vleréson se:

9.1  Pér kriterin e pasurisé, né interpretim té pikés 3, té nenit D té aneksit t¢ Kushtetutés,
shkronjés “b”, t€ nenit 33, dhe pikés 3, té€ nenit 61, t& ligjit nr. 84/2016, subjekti i rivlerésimit
rezulton me mungesé té burimeve financiare dhe nuk arrin té justifikojé burimin e ligjshém té
krijimit té pasurive té deklaruara prej tij dhe personit té lidhur me té, duke kryer késhtu deklarim
té pamjaftueshém;

7 Referuar vendimit nr. 5/2001, t¢ Gjykatés Kushtetuese, kjo Gjykaté ka mbajtur géndrimin se vendimet e saj: «... kané fugi
detyruese té pérgjithshme dhe jané pérfundimtare. Ato pérbéjné jurisprudencé kushtetuese dhe, pér rrjedhojé, kané efektet e forcés
sé ligjit”.

9.2 Pér kriterin e aftésive profesionale dhe nga vlerésimi térésor i ¢éshtjes, né interpretim té
nenit E té aneksit té Kushtetutés, nenit 4, pika 2, lidhur me nenin 61, pika 5, té ligjit nr. 84/2016,
pér subjektin e rivlerésimit duhet té gjejé zbatim neni 61, pikat 4 dhe 5, té kétij ligji;

9.3  Komisioneri Publik, duke nénvizuar se ¢éshtjet e ngritura né ankim, e pér té cilat éshté
kérkuar vlerésim dhe orientim nga ana e Kolegjit, paragesin réndési edhe pér zgjidhjen e rasteve
té ngjashme, né konsideraté té rolit kontrollues dhe orientues, sipas nenit 66, té ligjit nr. 84/2016,
kérkon nga ky trup gjykues té shprehet lidhur me to;

9.4 Bazuar né dispozitén e pikés 3 dhe 7, t€ nenit F, t€ aneksit t&¢ Kushtetutés, shkronjés “b”,
té pikés 1, té nenit 66, té ligjit nr. 84/2016, kérkojmé nga ana e Kolegjit té Posacém té Apelimit té
vendoseé:

- Ndryshimin e vendimit nr.161, daté 18.6.2019, t&¢ Komisionit t& Pavarur té Kualifikimit,
dhe shkarkimin nga detyra té subjektit té rivlerésimit, z. Kastriot Selita, magjistrat/gjyqtar,
Kryetar i Gjykatés Administrative té€ Apelit Tirané.

